
	RADØY KOMMUNE



Det kongelege justis- og politidepartement
Postboks 8005 Dep
0030 OSLO
	Dykkar ref.
	Vår ref.
	Dato:

	200504909-/IBF
	08/309-3/08/3763//LTA
	Manger: 23.05.2008


Politiattest for personar som skal ha oppgåver knytt til mindreårige - høyringsuttale 
Viser til dykkar høyringsbrev av 12.02.2008.

Radøy formannskap handsama saka i møte 22. mai 2008, sak 52/08, og vedtok samrøystes følgjande høyringsuttale:

”Radøy kommune har følgjande kommentarar til problemstillingane a – e i høyringsnotatet:

a. Det er viktig at vi har eit lovverk som vernar borna mot personar som kan påføra dei skader og/eller uheldig påverknad. Omsynet til vern må vera sterkare enn personvern og resosialiseringsomsyn når det gjeld seksuelle overgrep og drap og difor utan tidsavgrensingar. Hovudregelen må elles framleis vera avgrensa politiattest, men i tillegg til dagens om seksuelle overgrep mot born, bør den utvidast til å omfatta enkelte grove lekamskrenkingar, ran, mishandling i nære relasjonar, menneskehandel og narkotikabrotsverk med avgrensingar som følgjer av strafferegistreringslova § 6.

b. Ved heildøgns omsorgsansvar for mindreårige i privat heim bør kravet vera ein uttømmande politiattest.

c. Personar som har anmerkningar knytta til seksuelle overgrep, skal ikkje få høve til å ha oppgåver overfor mindreårige.

d. Konsekvensen av anmerkningane om andre forhold enn seksuelle overgrep skal vera eit forbod mot å ha oppgåver overfor mindreårige, bør avgjerast på kvart enkelt område. Det vil krevja stor kunnskap og innsikt i lovverket dersom den enkelte arbeidsgjevar skal vurdera dette og handtera konsekvensane av anmerkning i kvart enkelt tilfelle på ein likeverdig måte.

e. Kravet til innhaldet i politiattestar for personar som skal ha oppgåver knytta til mindreårige, bør vera enhetlig og regulerast i felles lovgjeving som regulerer utskriving av politiattest.

Brot på legemiddellova bør ikkje takast med på dei aktuelle politiattestane.

I det vidare arbeidet med saksfeltet bør det takast med i vurderingane at ein del såkalla ”ungdomssynder” ikkje får utilsikta uheldige konsekvensar for resten av livet. Det bør ikkje verta slik at ”ungdoms tankeløyse” gjer at ein t.d. vert avskoren frå å søkja ei rekkje utdanningar, avskoren frå å arbeida innan fleire yrke, delta som frivillig m.v.”
Med helsing

Leif Taule
Assisterande rådmann

